
XV SAVJETOVANJE IZ KRIVIČNOPRAVNE OBLASTI

„ BORBA PROTIV ORGANIZIRANOG KRIMINALA I TERORIZMA“

U V O D

U periodu 01. - 04. juna/lipnja 2016. godine u Neumu - hotel „Grand Neum“, održano je XV savjetovanje iz krivične oblasti pod radnim naslovom „BORBA PROTIV ORGANIZIRANOG KRIMINALA I TERORIZMA“. Savjetovanju je prisustvovalo  327 učesnika koje su činili sudije, tužioci, advokati, zastupnici iz Zavoda za pružanje pravne pomoći, pravobranioci, predstavnici izvršne i zakonodavne vlasti, članovi akademske zajednice, pripadnici ministarstava unutrašnjih poslova iz cijele Bosne i Hercegovine, zatim predstavnici međunarodnih organizacija i drugi, a savjetovanje je imalo i međunarodni karakter jer su učešće u radu uzeli gosti, predavači iz Italije, Srbije i Hrvatske. 
Po okončanju savjetovanja doneseni su 

Z A K LJ U Č C I

I
HARMONIZACIJA KRIVIČNOG I DRUGOG ZAKONODAVSTVA U BOSNI I HERCEGOVINI I POTREBA DONOŠENJA NOVIH  ZAKONA ZA NEUREĐENE OBLASTI
Pozivaju se predstavnici zakonodavne, izvršne i sudske vlasti u Bosni i Hercegovini, članovi Visokog sudskog i tužilačkog vijeća BiH, kao i članovi Tima za praćenje primjene krivičnog zakonodavstva u Bosni i Hercegovini, da preduzmu, svaku iz svoje nadležnosti, energične aktivnosti u cilju uspješnog procesuiranja krivičnih djela i njihovih izvršilaca vezanih za borbu protiv terorizma, organizovanog kriminala i korupcije. U tom pravcu nužno je omogućiti uslove i nastaviti sa harmonizacijom zakonodavstva na svim nivoima zakonodavne vlasti u Bosni i Hercegovini, kao jedinom garantu sprečavanja nejednakosti građana pred zakonom. 
Predlažemo konkretne mjere poboljšanja normativnog okvira, i to:
II
na nivou Bosne i Hercegovine

I1. Hitno donošenje u usvajanje:

a) Zakona o oduzimanju imovinske koristi stečene krivičnim djelom za nivo Bosne i Hercegovine. 

b) Zakona o vještacima za nivo Bosne i Hercegovine

c) Zakona o pružanju besplatne pravne pomoći za nivo BIH
d) Zakona o probacijskoj službi za nivo BiH,

e) Zakon kojim bi se osnovao Fond za obeštećenje žrtve krivičnog djela i utvrdilo finansiranje i funkcionisanje istog.
I2. Revidiranje i donošenje izmjena i dopuna:
a) Krivičnog zakona koji propisuje  krivična djela kojima se reguliše organizirani kriminal i koruptivna krivična djela u vidu propisivanja novih oblika izvršenja tih specifičnih djela u skladu s prihvaćenim međunarodnim standardima ( Konvencija Ujedinjenih nacija protiv transnacionalnog organizovanog kriminala od 15.11.2000. godine, Krivičnopravna konvencije protiv korupcije, Konvencija UN protiv korupcije, Konvencije Vijeća Evrope o pranju, traganju, privremenom oduzimanju i oduzimanju prihoda stečenih krivičnim djelom i finansiranje terorizma, Konvencije o pranju, traganju, privremenom oduzimanju i oduzimanju prihoda stečenih krivičnim djelom i finansiranju terorizma, dodatnu protokolarnu krivičnopravnu konvenciju Vijeća Evrope protiv korupcije, druga relevantna međunarodnopravna dokumenta)
II na nivou Bosne i Hercegovine, njenih entiteta i Brčko distrikta:
II1. Ojačati procesni položaj u ulogu oštećenog u krivičnom postupku, posebno u slučajevima neprovođenja istrage i obustave istrage; kod krivičnih djela gdje je žrtva fizičko lice -  sporazumijevanje o priznanju krivnje i kazni uz potpuno ili djelimično obeštećenje žrtve, kao i u postupcima razmatranja izjave o priznanju krivnje, te obavezati organe gonjenja da pribavljaju i prezentiraju dokaze u cilju obeštećenja žrtve ; sud da isto zahtijeva i razmatra, čime bi se konačno riješilo pitanje efikasnog obeštećenja žrtve u krivičnom postupku;
II2. Precizirati odredbe koje se odnose na posebne istražne radnje u smislu restriktivnosti u primjeni istih, te precizno definisati set krivičnih djela organizovanog kriminala, korupcije i terorizma; formalizirati izvještaj o provođenju posebnih istražnih radnji kao i donijeti potrebne podzakonske akte u tom pravcu, te o zajedničkim istražnim timovima kako na nacionalnom nivou, tako i u predmetima u kojima učestvuju sudije, tužioci i ovlaštene službene osobe iz drugih zemalja kojima bi se regulisalo postupanje i saradnja tužilaca i ovlaštenih službenih osoba u provođenju radnji dokazivanja u toku istrage, korištenje baza podataka i međusobno povezivanje odgovarajućih organa i agencija, te poboljšalo otkrivanje i dokazivanje krivičnih djela. 
II3. Preispitati odredbe  Zakona o pravnoj pomoći i službenoj saradnji u krivičnim stvarima između Federacije Bosne i Hercegovine, Republike Srpske i Brčko Distrikta BiH u cilju efikasnijeg djelovanja u borbi protiv organiziranog kriminala, korupcije i terorizma i sprečavanja aktivnosti koje imaju veze sa terorizmom.
III na nivou Federacije BiH, Republike Srpske i Brčko distrikta

III1. Hitno donošenje u usvajanje:

a) Zakone o probacijskoj službi za nivo entiteta i Brčko Distrikta BiH, 

b) Zakona o dopuni i izmjeni  Zakona o vještacima u FBiH i RS 

III2. Učesnici savjetovanja su pozvali predstavnike izvršene vlasti na obezbjeđenje sredstava u cilju jačanja kapaciteta Agencija za upravljanje oduzetom imovinom u BiH kako bi se osigurala efikasnost postupaka za oduzimanje imovinske koristi pribavljene izvršenjem krivičnih djela,

III3.Uvođenje posebne kategorije vještaka za finansijske istrage u ovoj oblasti, njihova edukacija i osposobljavanje za primjenu najviših međunarodnih standarda rada i osiguranje integriteta vještaka;

III4. Ukazuje se na potrebu da se uradi analiza profesionalnog angažmana pojedinih vještaka na svim nivoima sudovanja u BiH, njihov doprinos efikasnosti postupka, učestalost angažovanja pojedinih vještaka naspram  razloga za neangažovanje drugih koji se nalaze na utvrđenim listama,  a  naročito slučajeve, razloge i  ukupan broj predmeta u kojima su vještaci odbili vještačenje po osnovu odredba ZKP u BiH.

IV na svim nivoima BiH i njenih institucija:
IV1.  Intenzivirati aktivnosti u formiranju i jačanju kapaciteta za borbu protiv terorizma i sprečavanja aktivnosti koje imaju veze sa terorizmom 
III
VISOKO SUDSKO I TUŽILAČKO VIJEĆE BOSNE I HERCEGOVINE
Poziva se VSTV BiH da hitno implementira zaključke i to: 

III 1. XII Konferencije predsjednika sudova u BiH i Visokog sudskog i tužilačkog vijeća Bosne i Hercegovine (VSTV BiH) održane dana 31.05.2016.godine kojima se predviđa provođenje specijalističkih obuka sudija, kao i stepen edukacije iz određenih oblasti u pitanjima od značaja za poslovnu zajednicu;
III 2. XII Konferencije glavnih tužilaca u Bosni i Hercegovini i Visokog sudskog i tužilačkog vijeća Bosne i Hercegovine (VSTV BiH) održane dana 01.06.2016.godine kojim je planirano održavanje tematske konferenciju glavnih tužilaca sa policijskim agencijama na temu borbe protiv organiziranog kriminala, korupcije i terorizma.
III 3. Podržavajući rad Radne grupe za sigurnost pravosuđa pri VSTV BIH, učesnici savjetovanja ukazali su na potreba kontinuirane edukacije sudija, tužilaca i administrativnog osoblja vezano za sigurnost pravosuđa, ali i pripadnika sudske policije i to potrebu kvalitetnije opremljenosti Odjeljenja sudske policije pri prvostepenim sudovima posebno vezano za aktivnosti u borbe protiv terorizma i organiziranog kriminala u zaštiti kako nosilaca pravosudne funkcije tako i pravosudnih institucija 
III 4. Donošenje podzakonskih akata od strane VSTV BiH kojima se na jedinstven način vrednuje rad tužilaca koji provode finansijske istrage u cilju oduzimanja imovinske koristi pribavljenje krivičnim djelom.

IV 
Edukacijska PODRŠKA RADU JU centArA za edukaciju sudija i tužilaca U Oba entiteta I PRAVOSUDNOJ KOMISIJI bRČKO DISTRIKTA BiH   
Ukazujući na potrebu kontinuirane edukacije nosilaca pravosudne funkcije, advokata, te policije i drugih agencija koje provode zakon, učesnici savjetovanja su pozvali centre za edukaciju sudija i tužilaca u Bosni i Hercegovini kao i druga tijela koja se bave edukacijom advokata, zavoda/ureda za pružanje pravne pomoći te ovlaštenih službenih osoba u agencijama koje provode zakone, da u godišnje programe obuke i stručnog usavršavanja obavezno uvrste sljedeće teme: 

a) organizirani kriminal, terorizam i trgovina ljudima; kompjuterski kriminal; krivična djela iz oblasti poreza i carine;
b) razvijanje ciljane edukacije nosilaca pravosudnih funkcija, ali i drugih nadležnih subjekata, uključujući i pravobranioce, u oblasti oduzimanja imovinske koristi pribavljene krivičnim djelom, i to kod svih oblika imovine, a posebno finansijske imovine – (vrijednosni papiri, dionice, vlasnički udjeli, poslovanje kompanija na "off shore" teritorijima i dr), vođenje istraga i postupaka u odnosu na ove oblike nematerijalne imovine;
c) izrada publikacije u oblasti "proširenog" oduzimanja imovinske koristi pribavljene krivičnim djelom;
d) edukacija vezano za krivična djela počinjena iz mržnje, pitanja migranata i azilanata,             zloupotrebe vjere 

V
MEĐUNARODNA PRAVNA POMOĆ
U vezi pružanja međunarodne krivičnopravne pomoći u skladu sa odredbama Zakona o  međunarodnoj pravnoj pomoći u krivičnim stvarima, izmjenama i dopunama u 2012. godini i zaključenih odgovarajućih međunarodnih ugovora koji regulišu oblast pružanja međunarodne pravne pomoći sa većinom država, sa kojima postoji potreba za ovom vrstom pravne pomoći, učesnici savjetovanja su ponovno ukazali na zaključke koji su usvojeni na XIV Savjetovanju, a koji se odnose na potrebu da se:

a) specijaliziraju sudije i tužioci za pojedine vidove pravne pomoći, posebno za priznanje stranih sudskih presuda i za ustupanje krivičnih gonjenja te postupka oduzimanja imovinske koristi, kako bi se ustanovila sudska praksa i standardi postupanja, te se ne bi događalo da isti sud po istoj pravnoj stvari donosi različite odluke, koja praksa je prisutna;

b) da se osigura ciljana praktična obuka za međunarodnu pravnu pomoć, koja bi kroz stavove drugih država u postupanjima po zamolnicama iz Bosne i Hercegovine omogućila efikasan način postupanja - pojedine države traže, u skladu sa domaćim zakonodavstvom, posebnu formu, dokaze i razloge za ustupanje krivičnih gonjenja, dok kod priznanja i izvršenja stranih sudskih presuda, prenos kazne uslovljavaju visinom prihvatljive kazne, uslovima izdržavanja kazne i sl.; te osigurati ciljanu praktičnu obuku iz oblasti pružanja međunarodne pravne pomoći za sve novoimenovane nosioce pravosudnih funkcija koja bi otklonila nedostatke u radu, posebno u pogledu pisanja zamolnica, načina komuniciranja sa inostranstvom i primjene odgovarajućih ugovora u situacijama kada BiH i drugu državu obavezuje više ugovora (multilateralni i bilateralni), koji regulišu istu materiju; 
c) jačanje međunarodne suradnje u oblasti otkrivanja, osiguranja i privremenog kao i trajnog oduzimanja i upravljanja sa oduzetom imovinom koja se nalazi na teritoriji dvije ili više država, ali i rada zajedničkih timova u provođenju istraga u cilju efikasnog otkrivanja i gonjenja izvršilaca krivičnih djela organiziranog kriminala i terorizma;

VI
Suradnja na lokalnom i međunarodnom nivou
Učesnici savjetovanja podržali su suradnju između organa otkrivanja i gonjenja kako na lokalnom tako i na regionalnom nivou i šire sa zahtjevom da se brže implementiraju međunarodne obaveze koje je preuzela Bosna i Hercegovina, posebno u oblasti borbe protiv terorizma i borbe protiv organiziranog kriminala, uključujući i preventivno djelovanje putem medija i nevladinog sektora i u saradnja sa ministarstvom za obrazovanja na svim nivoima, te Međureligijskim vijećem u Bosni i Hercegovini.
VII
KONFERENCIJE I SAVJETOVANJA

U  2016/17 godini organizovati i održati: 

Tematsku konferenciju glavnih tužilaca sa policijskim agencijama na temu borbe protiv organiziranog kriminala, korupcije i terorizma.
Učesnici i organizator savjetovanja posebno se zahvaljuju CPRC – Centru za istraživanje politike suprotstavljanja kriminalitetu, koja je bila nositelj panel teme „Prošireno oduzimanje imovinske koristi pribavljene krivičnim djelom u domaćoj i komparativnoj sudskoj praksi“, kao i Sudskoj policiji Federacije Bosne i Hercegovine na podršci u osiguranju savjetovanja.
Nakon rasprave na završnom zasjedanju učesnici savjetovanja prihvatili su zaključke koje je iznijela predsjednica Organizacionog odbora. Predsjednica se zahvalila svim učesnicima u radu savjetovanja kao i članovima Organizacionog odbora, a posebno JU Centrima za edukaciju sudija i tužilaca u Federaciji BiH i Republici Srpskoj i Pravosudnoj komisiji Brčko Distrikta BiH, te Međureligijskom vijeću u Bosni i Hercegovini,  uz poziv svim učesnicima da uzmu učešće u radu sljedećeg XVI savjetovanja koje će se održati u prvoj sedmici mjeseca juna 2017. godine. 
Neum, 04.06.2016. godine
Za Organizacioni odbor savjetovanja

        Predsjednica 

       Vildana Helić s.r.
Sarajevo, Valtera Perića 15


Tel/fax 033-668-035


e-mail: � HYPERLINK "mailto:usfbih@bih.net.ba" ��usfbih@bih.net.ba�


             � HYPERLINK "http://www.usfbih.ba" ��www.usfbih.ba�











ul. Valtera Perića br.15/2., Sarajevo,  tel/fax. +387 33 668 035  
e-mail: usfbih@bih.net.ba  web: www.usfbih.ba 

